Мақал-мәтелдердің тәрбиелік мәні

Нұрғалиева Әлия Ерланқызы,№35 жалпы орта білім беру мектебі, 9 а сынып
Ғылыми жетекші-Г.Р.Манабаева,қазақ тілі мен әдебиет пәнінің мұғалімі
Қазақ халық ауыз әдебиетінің бір тармағы  мақал-мәтелдер сараланып,  талқыланды. Зерттеудің басты мақсаты мақал-мәтлдердің тәрбиелік мәнін ашу болғандықтан әр мақалға өзінше түсінік берілді. Зерттеу кезінде Қазақстанның баспасында шыққан журналдармен жұмыс жасалды. Қазіргі заман талабына сай интернет желісі мен ғылыми, облыстық, қалалық, ұлттық кітапхана қорларынан мәліметтер жиналды. Кітапхана қорларынан ғалым зерттеушілердің жазған еңбектерімен танысып, ондағы мақал-мәтелдердің тәрбиелік мәніне аса көп назар аударылды. Әрбір ғалымның пікірін алға қойып мақал-мәтелдердің жалпы тәрбиелік мәні анықталды. 

Зерттеу жұмысы берілген тақырыптың өзегіне жетіп, жастарға киелі қазақ халқымыздың асыл мұрасы – мақал-мәтелдердің сан қыры ашылып, оқушыларға үлгі - өнеге болды деп санаймын.
 Мақал-мәтелдердің шығу тарихын зерттеу. Өзара айырмашылықтарына көз жеткізу. Сан алуан тақырыптарды талдау. Мақал-мәтелдердің тәрбиелік мәнін ашу. Жастарға халқымыздың бір қайнар көзін ұғындыру.

Жазылған ғылыми жобаны жастар, оқушылар арасында оқытқызып, тәрбиелік мәнін түсіндіру. Халық даналығын ұмытпау.
 Қазіргі кезеңде «Тіл мен мәдениет» мәселесіне қатысты тіл біліміндегі көптеген зерттеу жұмыстары тілдегі ұлттық сипаты, ұлттық танымды, ұлттық рухты тануға, танытуға негізделген. Дегенмен, мәдениеттің, дерегі ретінде тілдегі мақал-мәтелдер әлі де жеткіліксіз қарастырылуда. Мақал-мәтелдер шығармашылығының нәтижесінде ғана дүниеге келіп, ұлттық болмыстың барлық саласына қатысты ұлттық дүниетанымының тілдегі бір көрінісі болып келеді. Ғылыми жобаның өзектілігін арттыра түсетін тағы бір фактор – қазақ мақалдарының жасалуындағы бейнелілік пен ұлттық танымдық ерекшеліктерінің зерттелуі. Сонымен қатар бұнда мақал-мәтелдердің жастарға беретін тәрбиелік мәні барынша ашылды.

Жұмыста салыстыру, баяндау әдісі, теориялық тұжырымдарға сүйене отырып, ғылыми тұрғыдан талдау әдістері қолданылды.

           Зерттеудің ғылыми жаңалығы

· Мақал-мәтелдердің ерекшеліктеріне талдау жасалынып, олардың стильдік қолданыс қызметі сараланды.

· Мақал-мәтелдердегі ұлттық танымдық қызметі ашылды.

· Мақал-мәтелдердің ұлттық танымдық құрылымдар негізінде қалыптасқан мәдениеттің, рухани дүниетанымының көрінісі екендігі анықталды.

«Мақал-мәтелдер – халықтың ғасырлар бойы іс—тәжірибесінен, өмір тәжірибесінен қорытып, ереже, өмір заңы түрінде тұжырымдалған аталы сөз халықтың ой түйіні».


Кез келген халық тіліндегі мақал-мәтелдердің тегін тектеп, төркінін тергеп қарасақ, олардың аз дегенде үштен бірі-туыстас, не көршілес елдерден ауысып, етене сіңісіп кеткен ауыс-түйістер.


Ғылым дүниесінде «Мақал-мәтелдердің авторы жоқ» деген пікір қалыптасқан. Бұл әрі дұрыс, әрі бұрыс пікір. Бұрыс болатын себебі мақал-мәтелдердің қандай түрі болмасын, ғайыптан пайда болған, не ел-жұрт жиналып, ақылдасып, кеңесіп шығарылған дүние емес. Олар, әдетте, халық арасынан шыққан жеке дара ділмар-шешендердің, дарынды да дана тұлғалардың,  ақын-жырау, көңілі көрікті, кеудесі ояу, көргені мен көңілге түйгені мол қазыналы қарттардың өз өмір-тіршілігінен алған тағылымынан туындаған ой түйіндері. Демек, мақал-мәтелдер өзінің түп негізінде жеке бастың рухани табысы, әр замандағы даналардың қоғамдық өмірге деген көзқарасы, өзіндік танымы.


Алайда, осылай дуниеге келіп, ылғи өзгеріп, өрбіп-өсіп отыратын жеке-дара тұлғалар қалдырған өнеге, өсиет өрнегі солардың атымен ұзақ сақтала бермейді. 
